                    2017-2018 оқу жылындағы қазақ тілі мен әдебиеті және 
                   Қазақстан тарихы әдістемелік бірлестігі мұғалімдерінің 
                                  бірлесіп өткізген онкүндіктің есебі

     Осы оқу жылы Вознесенка орта мектебінде желтоқсан айының 11-ші жұлдызынан 22-ші жұлдызына дейін қазақ тілі мен әдебиеті және Қазақстан тарихы әдістемелік бірлестігі мұғалімдерінің бірлесіп өткізген онкүндігі өтті. Бірлестік ұстаздары алдын-ала құрылған жоспар бойынша өз істеріне үлкен жауапкершілікпен кірісті.
     Онкүндік 11 желтоқсан күні салтанатты түрде ашылды. Салтанатты жиын басында оқушылар мемлекеттік тілде өлеңдерін мәнерлеп оқып,ән мен биден шашу шашты.Одан кейін онкүндіктің өтілу жоспары туралы аталып өтті. Осы күні 5-11 сынып оқушыларының «Тілге құрмет-елге құрмет», «Тәуелсіз елім» тақырыбында дайындаған қабырға газеттері ілінді.Газеттерде  мемлекеттік тілге,тәуелсіздікке байланысты мақалалар,суреттер,қызықты логикалық сұрақтар,сөзжұмбақтар,ребус-тар,т.б. жарияланды
      Желтоқсан айының 12-сі күні Қазақстан тарихы пәнінің мұғалімі Мухамеджанов К.Ш. сабақтан тыс уақытта «Культура кочевников», «Казахстан-многонациональная страна» деген тақырыпта 5-6 сынып оқушылары арасында сурет байқауын, сонымен қатар 7-9 сынып оқушылары арасында постер қорғау байқауын өткізді. Әр сынып (7-9 с.) берілген тақырып аясында өздерінің қызықты да мазмұнды,қажетті ақпараттарын ұсынды. Қорытынды барысында осы аталған сыныптар арасынан «Ең үздік постер» деп танылған 9 сынып оқушылары жеңіске жетті. Пән мұғалімі оқушылардың пәнге деген қызығушылықтарын арттыруда,шығармашылық және танымдық ой-өрістерін дамыту жолында өз алдына мақсат қоя білді. Бұл байқауға аталған барлық сынып оқушылары  белсене қатысты.
    Желтоқсан айының 13-і күні қазақ тілі мен әдебиет пәні мұғалімі Кабденова А.Р.
3 сынып оқушылары арасында «Білгірлер» атты сайысын өткізді. Сайыс екі топ ара-сында ұйымдастырылып,оқушылардың деңгейіне сай түрлі тапсырмалар,виктори-
налық сұрақтар қойылды. Сайыс барысында оқушылар белсенділік танытып, берілген тапсырмаларды жақсы орындай білді.
     Желтоқсан айының 14-і күні Қазақстан тарихы пәнінің мұғалімі Мухамеджанов К.Ш. сабақтан тыс уақытта 10-11 сынып оқушылары арасында «Путь к Независи-мости» деген тақырыпта іс-шара өткізді. Іс-шара пікірталас түрінде болып, оқушы-лар қазіргі заманнның жаңа көзқарастары мен қоғамдағы өзіндік ұлттық құндылық-тары жайында өз ойларымен бөлісті. Осы күні  сабақтан тыс уақытта қазақ тілі мен әдебиет пәні мұғалімі Ермаганбетова Г.С. 9-11 сынып оқушылары арасында «Сен білесің бе?» атты викториналық ойын өткізді. Ойын әртүрлі кезеңде өтіп, оқушылар мұғалімнің қойылған логикалық сұрақтарына барынша жауап беруге белсене атсалысты. Нәтижесінде жинаған ұпайлары тең түскен 10-11 сынып оқушылары жеңіске жетті.
    Желтоқсан айының 15-і күні қазақ тілі мен әдебиет пәні мұғалімі Риянбек Н.
«Тәуелсіз Қазақстан» атты 7 сынып оқушыларымен сыныптан тыс іс-шара өткізді.
Сабақ басында Қазақстан туралы бейнефильм көрсетілді. Одан кейін мұғалім оқушылардың  өз отандары жайлы қаншалықты білетіндерін байқау мақсатында түрлі сұрақтар қойып, нәтижесінде олардан жақсы жауап алды. Одан кейін оқушылар екі топқа бөлініп,  бір-біріне тақырып төңірегінде сұрақтар қойды.Постер қорғау,тірек сызба құрастыру сияқты тапсырмаларды қызығушылықпен орындады.Нәтижесінде сабақ тартымды өтті.Сонымен қатар,  желтоқсан айының  20-ы күні Риянбек Н. 2 сынып оқушыларымен «Астана-таза қала» деген тақырыпта ашық сабағын берді.Осыған дейін меңгерілген білім негізінде мұғалім оқушылардан жауап алып және болатын жаңа сабақтың тақырыбын ашу мақсатында болжау сұрақтарын қойды.Одан кейін оқушыларды жаңа тірек сөздермен таныстырып, Астана қаласы туралы бейнеролик көрсетті.Сол бойынша сұрақтар қойылып,оқу-шылардан жауаптар алынды.Сабақ барысында мұғалім әртүрлі әдіс-тәсілдер арқылы оқушылардың білімдерін толықтыру мақсатын алға қоя отырып,жеке-жұптық-топтық жұмыстарын орынды қолдана білді. Әр тапсырмаға жетістік критерийлері ұсынылып, сабақ соңында оқушылармен кері байланыс әдісін тиімді пайдалана білді.Нәтижесінде оқушылардың басым бөлігі сабаққа белсене қатысып, шығарма-шылықпен жұмыс істеуге ұмтылып, тапқырлық пен өз ойын шапшаң жинақы жеткізе білу дағдыларын толықтырды.
     Желтоқсан айының 14-і күні Қазақстан тарихы пәнінің мұғалімі Мухамеджанов К.Ш. 5 сынып оқушыларымен «Археологическая находка-Золотой человек» атты ашық сабақ көрсетті.Сабақ барысында оқушылар археологиялық ескерткіштер жайында қойылған викториналық сауалдарға жауап бере отырып, олар жайлы көп мәліметтер білетіндерін байқатты. Топ арасында «Алтын адам» туралы презентация, синквейн дайындап,оны жақсы қорғап шықты.Нәтижесінде сабақ қызықты өтумен қатар, өз мақсатына жетті.
     Желтоқсан айының 21-і күні қазақ тілі мен әдебиет пәні мұғалімі Ермаганбетова Г.С. 4 сынып оқушыларымен (І топ) «Алма мен Бәйтерек» атты тақырып бойынша ашық сабақ берді.Сабақ басы оқушылардың шеңбер құрып, жақсы тілек тілеуімен басталды.Одан кейін мұғалім «Миға шабуыл» әдісін тиімді қолдана отырып,оқу-шылардың бүгінгі сабақтың тақырыбын ашу үшін қойылған сұрақтарға дұрыс жауап берулерін сұрады.Тақырып ашылғаннан кейін оқушылар сабақтың мақсатымен таныстырылып, топқа бөлінді. Сабақ барысында интербелсенді тақтаның көмегімен сөздік жұмысы, мәтінмен жұмыс, ой қозғау тәсілі (сұрақтарға жауап жеру),  сергіту сәті, үлестірмелі карточкалармен  жұмыс жүргізілді.Оқушылардың тілін дамыту жұмысына көп көңіл бөлінді, грамматикалық тапсырмалар арқылы оқушылардың сауаттылығы тексеріліп, білімдерін арттырып отыруға мүмкіндік беріліп отырды.
Шығармашылық қабілеттерін дамытуда екі топ «Алма мен Бәйтерек» ертегісі бойынша шағын қойылым көрсетті.  Сабақ соңында оқушыларға «Отан» деген сөзді қалай түсінесіңдер? деген сауал  қойылды.Әр оқушы шарға өз ойларын жазып,  «Отан» өлеңімен сабақты қорытындылады. Рефлексия кезеңінде  «Білім қоржыны» әдісі қолданылып, нәтижесінде оқушылардың барлығы «Сабақты өте жақсы түсіндім,мен үшін қызықты болды» деген ойларын жеткізді. Бағалау  кезеңінде екі топ бір-біріне жақсы баға берді.
     Желтоқсан айының 22-і күні қазақ тілі мен әдебиет пәні мұғалімі Әукен С. 
6 сынып оқушыларымен «Астананы аралау» тақырыбы бойынша ашық сабақ берді.Мұғалімнің алға қойған мақсаты: оқушылардың ауызекі  және жазба тілін дамыту, лексикалық тақырып бойынша сөйлей,сөйлесе алу дағдысын қалыптастыру,
туған жерге деген сүйіспеншілігін арттыру болатын.Мұғалім өз сабағында дұрыс құрылған жоспар мен әдіс-тәсілдерді тиімді қолданудың арқасында сабақ өте қызықты өтті.Оқушыларды  3 топқа бөліп,«Синквейн», «Ой толғаумен» қатар, флипчартта да жұмыс істеп өз білімдерін толықтыра білулеріне мүмкіндік берді.
Сонымен қатар, сабақтың басында тренинг арқылы балаларды сабаққа психоло-гиялық тұрғыдан дайындады.Интербелсенді тақтадан көрсетілген сергіту сәті оқушыларды бір жағынан демалтып,екінші жағынан белсенділіктерін арттыруға көмектесті. Сабақтың соңында оқушылар алдын-ала таратылған бағалау парақта-рында өз білімдерін өздері бағалады. Осы күні Әукен С. сабақтан тыс уақытта 6 сы- нып оқушылары арасында «Менің елім» атты іс-шара өткізді.Іс-шара сайыс түрінде екі топ арасында  болып,қызықты логикалық сұрақтар мен жеңілден басталып қиынға аяқталатын әртүрлі тапсырмалар берілді.Оқушылар белсене қатысудың арқасында берілген тапсырмаларды ойдағыдай орындады.Нәтижесінде сайыс өз мақсатына жетті.Сонымен қатар, қазақ тілі мен әдебиет пәні мұғалімі Кабденова А.Р. 4 сынып (ІІ топ) оқушыларымен «Астана қаласы» деген тақырыпта ашық сабақ көрсетті. Сабақтың басы  оқушылар шеңбер құрып,бір-біріне жақсы тілектер тілеу-ден басталды. Одан кейін мұғалім оқушыларға сабақтың саяхат түрінде өтетінін және әртүрлі кедергілерден өту үшін Астана туралы не білетіндері жөнінде қойыла-тын сұрақтар мен тапсырмаларды тиянақты орындай білу керек екендерін атап өтті.
Саяхат барысында мұғалім  әртүрлі әдіс-тәсілдер қолдана отырып оқушыларға өз деңгейлеріне сай қойылған сұрақтарға дұрыс жауап беру,шағын диалог құрасты-ру,грамматикалық тапсырмалар,синквейн ,ассоциация құрастыру сияқты тапсырма-лар берді. Сабақ ойдағыдай өтті.
    Тілдерді үйрету әдісі үнемі заман талабына , уақыт ағымына қарай өзгеріп, дамып, жетіліп отырады.Барлық ашық сабақтарда оқушылардың тілін дамыту жұмысына көп көңіл бөлінді, грамматикалық талдаулар арқылы оқушылардың сауаттылығы тексеріліп, білімдерін арттырып отыруға мүмкіндік беріліп отырды. Онкүндік өз мәресіне жеткенде салтанатты түрде жабылып,жоғарыда аталып кеткен іс-шарада жеңіске жеткен сыныптар мен белсене атсалысқан оқушылар дипломмен,мақтау қа-ғазымен марапатталды.



                           Қазақ тілі мен әдебиеті ӘБ-нің жетекшісі: Ермаганбетова Г.С.
